
Макалада мамлекеттин эң башкы белгилеринин бири 

анын тили, мамлекеттин, улуттун иденттүүлүгүн анык-

тоочу фактор экени баяндалат. Кыргызстанда 1989-жыл-

дан баштап кыргыз тили мамлекеттик тилге мүнөздүү 

баардык милдеттерди – мамлекетте расмий иш кагазда-

рын жүргүзүүчү,  билим берүү окуу жайларда окутууну 

жүрүгүзүүчү, укуктук ченемдерди жана мыйзамдарды 

жаратуучу, сот иштерин алып баруучу, ич ара колдонуучу 

жана тышкы саясий, соода-экономикалык мамилелерге 

байланышкан расмий иш аракеттерди алып баруучу, адми-

нистративдик жана саясий, дипломатиялык вазыйпалар-

ды аткаруучу расмий тил катары чагылдырылган. Кыргыз 

Республикасынын мамлекеттик тил тууралуу мыйзамдын 

бир нече жолу өзгөртүлүп, толукталышы, бир катар 

редакцияланганы малымдалат. Мамлекеттик тил боюнча 

Улуттук комиссия баяндалган. Мамлекеттик тил мыйза-

мынын алгачкы жана акыркы нускаларына салыштыр-

малуу саресеп салынган. Мамлекеттик тилге  мамлекет-

тин камкордугу, ар тараптуу саясаты икенен баяндалган. 

Негизги сөздөр: мыйзам, мамлекеттик тил, мыйзам-

дык, нормативдик актылар, улуттук мамлекеттик тил 

комиссиясы, мамлекеттик саясат. 

В данной статье рассматривается ряд проблем, 

связанных с государственным языком Кыргызской Респуб-

лики. Национальный язык является одним изсозидаюшим и 

идентифицирующим фактором государственности. С 

1989 года кыргызский языкявляясь государственным язы-

ком выполняет все функции, в соответствии со своим ста-

тусом: ведение делопроизводства, администрирование, 

обучение в системе образования, обеспечение взаимоотно-

шения как внутри, так на международных отношениях, в 

законотворческой, судебной и правоохранительной дея-

тельности, во внешней политической, социально-экономи-

ческой и культурной жизни. В целях реализации программы 

государством были проведены поэтапные шаги для под-

держки и развития государственногоязыка. В современной 

Кыргызской Республике одним изважным направлением 

внутренней политики государства выступает - политика 

поддержки, сохранения и развития государственного язы-

ка. Для полноценного функционирования кыргызского языка 

как государственного языка во всех сферах общественной 

жизни страны, со стороны государства обеспечиваются 

всемерные условия для развития потенциала кыргызского 

языка, расширения его применения в общественно-полити-

ческой, экономической, производственной, культурной, 

научной и других сферах деятельности. Рассматривается 

обеспечение нормативно-правовой основы государствен-

ного языка, руководство Национальной комиссии по госу-

дарственному языку при Президенте. 

Ключевые слова: государственный язык, закон, нор-

мативные акты, указы, постановления, Национальная 

комиссия, государственная политика. 

This article examines a number of problems related to the 

statelanguage of the Kyrgyz Republic. The national languagei-

sone of the creative and identifying factors of statehood. Since 

1989, the Kyrgyz language, being the state language, has been 

per formingall fun ction sinaccor dance with its status: record-

keeping, administration, trainingin the education system, ensur 

in grelation ships both withinan dininternation alrelations, in-

legislative, judicial and lawen forcement activities, in foreign 

political, socio-economic and cultural life. In ordertoim plement 

the program, the state tookstep-by-step step sto support and 

develop the state language. In the modern Kyrgyz Republic, one 

of the import antdirections of the in ternalpolicy of the stateis 

the policy of support, preservation and development of the state 

language. For the fullfunctioning of the Kyrgyz languageas the 

statelan guageinall spheres of publiclife of the country, the state 

provides global conditions for the development of the potential 

of the Kyrgyz language, expanding it suseinsocio-political, eco-

nomic, industrial, cultural, scientific and  other spheres of acti-

vity. The article considers the provision of the regulatory frame 

work of the statelanguage, the leader ship of the National 

Commission on the State Langua geunder thePresident. 

Key words: statelanguage, law, normativeacts, decrees, 

decisions, National Commission, state policy. 

Мамлекеттик тил ар бир улуттун, анын мамлеке-

тинин  иденттүүлүгүн аныктоочу  фактор. Дал ошол 

мамлекеттик тил  коомдук жана мамлекеттик турмуш-

тун баардык катамарында адамдар ортосундагы ма-

милелердин каражаты. Демек, азыркы кыргыз мам-

лекетинин эгемендүүлүгүнүн жана көз карандысыз-

дыгынын башатында, 1989-жылдын 23-сентябрында 

кабыл алынган Кыргыз ССРинин «Мамлекеттик тил 

жөнүндөгү мыйзамын» зор тарыхый-саясий окуя 

катары баалоого болот. Анткенибиз  баардык эле эл-

дердин мамлекеттүүлгүнүн эң башкы белгилеринин 

бири анын тили, маданияты, көөнөрбөс тарыхы экени 

талашсыз факт. Ошол мамлекеттик тил макамын ал-

ган отуз бир жыл ичинде кыргыз тили катаал жана 

жигердүү жолду басып өттү. Жаманбы, жакшыбы, то-

лукбу, толук эмесби мамлекеттик тил – мамлекеттик 

башкаруунун жана мыйзам чыгаруунун тилине айла-

на алды.  

Укуктук таризде караганда мамлекеттик тил 

мамлекеттин аймагындагы саясий, административ-

дик, дипломатиялык, социалдык-экономикалык, ма-

даний турмуштун баардык багытында милдетүү түр-

дө колдонулуучу тил. Андыктан ошол кездеги саясий, 

тарыхый жана укуктук кырдаалда кыргыз тилинин 

мамлекеттик тил катары кайрадан расмий макамга ээ 

болушу чоң ийгилик болгону талашсыз. Себеби Ке-

ңеш доорунда баары борборду – Москваны карап, 

саясий, идеологиялык жактан көз каранды болуп, өз 

тилинде сүйлөөдөн айбыгып, керек болсо орусча 

ойлонуп кылчактаган заман болгон. Улуттук тил туу-

ралуу маселе көтөргөндөрдү дароо улутчул деп жа-

рыялап, саясий кине коюшкан. Ушундан улам баар-

дык иш аракеттер, саясий документтер, ички мый-

замдар борборлоштурулуп, жогору жактын макулду-

гу менен негизинен алгач орусча анан кыргызча ко-

тормосу чыкчу. Алгачкы демократиялык эркиндик-

тин айдыңында, улуттук аң сезимдин ойгонуусунун 

натыйжасындагы ири тарыхый, саясий окуя кыргыз 

тилинин мамлекеттик тил макамына ээ болуусу зор 

окуя болгону талашсыз.  Дал ошол  1989-жылдан баш-

тап кыргыз тили мамлекеттик тилге мүнөздүү баар-

дык милдеттерди – мамлекетте расмий иш кагаздарын 

жүргүзүүчү, жалпы билим берүүчү орто мектептерде, 

атайын орто жана жогорку окуу жайларында окутуу-

ну жүргүзүүчү, укуктук ченемдерди жана мыйзамдар-

ды жаратуучу, сот иштерин алып баруучу, ич ара кол-

донуучу жана тышкы саясий, соода-экономикалык 

мамилелерге байланышкан расмий иш аракеттерди 

алып баруучу, административдик жана саясий, дипло-

матиялык катнаштарда колдонулуучу мамлекеттик 

тил вазыйпасын аткарып келүүдө. Ошол мезгилден 

бери кыргыз тили мамлекеттик тилдин базалык – тар-

биялоо, окутуу, илимий изилдөөлөрдү жүргүзүү, би-

лим берүү, саясий, идеологиялык милдеттерин атка-

рып келе жатат.Бирок бир маселе, ошол мамлекеттик 

тилдин саясий, укуктук негизин түзүү, тиешелүү мый-

зам актыларын камсыздоо. Экинчи бир маселе, ошол 

мамлекеттик тил мыйзамынын кынтыксыз аткарылы-

шы, көйгөйлүү маселелердин баары ушул жерде 

жатат. 

Аталган мыйзамга толук 31 жыл толду. Ошол 

жылы төрөлгөндөр 31 жашка чыгып, алды бул тур-

муштан ордун таап, адам катары калыптанып, кээ 

бирлери жооптуу мамлекеттик кызматтарды аркалап 

калган кези. Ошол 31  жашка ал адам ата-эненин, мам-

лекеттин, коомдун ар тараптуу камкордугунун натый-

жасында жетишээри да талашсызкөрүнүш.  

Ошол 31 жылдык баскан жолунда, мамлекеттик 

тил жөнүндөгү мыйзамдын абалы кантти, мамлекет-

тик тилибиздин абалы өзгөрдүбү, мамлекеттик тилге 

расмий бийликтер, мамлекетибиз тарабынан кандай 

укуктук, материалдык, каржылык камкордуктар көр-

сөтүлдү, канчалык деңгээлде мыйзамда көрсөтүлгөн 

талаптар так, анык  аткарылды ж.б. маселелерге кай-

рылууну туура көрдүк. Эмне үчүн мамлекеттик тилди 

өнүктүрүү маселеси дагы эле курч бойдон калууда? 

Эгемендик жылдары мамлекеттик тилди колдоо 

боюнча жигердүү күч-аракеттер жумшалганына кара-

бастан, азыркы мезгилде кыргыз тилин колдонуунун 

чөйрөсүн кеңейтүүдө, биринчи кезекте мамлекеттик 

башкаруу, иш кагаздарын жүргүзүү жана кесиптик 

коммуникация чөйрөсүндө дагы эле кескин өзгө-

рүүлөрдүн болгондугу байкалбай жаткандай сезилет.  

Мен жогорудагы көйгөйлөрдүн алкагында  не-

гизги үч маселеге токтолгум келип турат. Биринчиси, 

мамлекеттик тилди укуктук жактан колдоо. Менин 

пикиримде  Кыргыз Республикасы мурдагы СССРдин 

союздук республикаларынын ичинен мамлекеттик 

тилге абдан дыкат көңүл буруп, расмий түрдө кам кө-

рүп, айрыкча анын укуктук-нормативдик негизин тү-

зүүгө зор аракеттерди жасаган республика. Дал ошол 

31 жыл ичинде, мамлекеттик тил жөнүндөгү мыйзам, 

анын укуктук негиздери бир катар өзгөрүүлөргө 

дуушар болду. Аталган мыйзам кабыл алынгандан 

баштап бир нече жолу өзгөрүүлөргө, толуктоолорго 

дуушар болду. Деги эле мамлекеттик тил жаатындагы 

мамлекеттик камкордук, аны ар тараптан колдогон 

бир катар расмий мыйзамдар, мыйзамдык, норматив-

дик актылар кабыл алынганын, Президенттерибиздин 

тиешелүү жарлыктары чыкканын баса белгилөө 

абзел. Алар 20 аталыштагы документтер [1-18]: 

1. «Кыргыз ССРинин мамлекеттик тили жө-

нүндө» Мыйзамы. 1989-жыл 23-сентябрь, №2219-XI 

(түп нускада ушул аталышта берилген – авт.). 

2. «Кыргыз ССРинин мамлекеттик тили жө-

нүндө» Кыргыз ССРинин Мызамын ишке кирги-

зүү тартиби тууралуу» Кыргыз ССР Жогорку 

Советинин токтому. 1989-жыл 23-сентябрь, № 2220-

XI (түп нускада ушул аталышта берилген – авт.). 

3. Кыргыз Республикасынын Президенти-

нин “Кыргыз Республикасынын мамлекеттик ти-

лин андан ары өнүкүтүрүү жөнүндө” Жарлыгы. 

1998-жыл 20-январь, №21 (Кыргыз Республикасынын 

Президентинин 1999-жылдын 23-ноябрындагы Жар-

лыгы, 2000-жылдын 20-сентябрындагы №268 Жарлы-

гынын, 2001-жылдын 31-январындагы №46 Жарлы-

гынын, 2004-жылдын 8-сентябрындагы №295 Жар-

лыгынын, 2005-жылдын 6-июнундагы №221 Жарлы-

гынын, 2006-жылдын 16-ноябрындагы №559 Жарлы-

гынын, 2010-жылдын 21-декабрындагы №365 Жар-

лыгынын редакцияларына ылайык).  

4. Кыргыз Республикасынын Президенти-

нин алдында Мамлекеттик тил боюнча улуттук 

комиссияны түзүү тууралуу чечим. 1998-жыл. 

5. Кыргыз Республикасынын Президенти-

нин «Кыргыз энциклопедиясынын башкы редак-

циясын Кыргыз Республикасынын Президентине 

караштуу Мамлекеттик тил боюнча улуттук ко-

миссиянын алдындагы Мамлекеттик тил жана эн-

циклопедия борбору катары кайра түзүү туура-

луу» Жарлыгы.1999-жыл 12-февраль, №42. 

6. Кыргыз Республикасынын Өкмөтүнүн 

“Кыргыз Республикасынын мамлекеттик тилин 

андан ары өнүктүрүүнүн маселелери жөнүндө” 

токтому. 1999-жыл 7-апрель №195.  

7. «Кыргыз Республикасынын Президенти-

нин «2000-2010-жылдарга Кыргыз Республикасы-

нын мамлекеттик тилин өнүктүрү программасы 

тууралуу» Жарлыгы. 2000-жыл 20-сентябрь, № 268. 

8. Кыргыз Республикасынын мыйзамы. 

Кыргыз Республикасынын мамлекеттик тили жө-

нүндө. 2004-жыл 2-апрель, №54. 

9. Кыргыз Республикасынын Президентине 

караштуу Мамлекеттик тил боюнча улуттук ко-

миссиясынын чечими менен “Кыргыз тили” төш 

белгиси негизделген. 2006-жыл 10-март. 

10. Кыргыз Республикасынын Президенти-

нин “Кыргыз Республикасынын мамлекеттик ти-

линин күнүн белгилөө” тууралуу Жарлыгы. 2009-

жыл 22 сентябрь, №358.  

11. Кыргыз Республикасынын Жогорку Кеңе-

шинин “Кыргыз Республикасынын билим берүү 

мекемелеринде мамлекеттик тилди өнүктүрүү жө-

нүндө“ токтому. 2011-жыл 30-июнь, №908-V. 

12. “Кыргыз Республикасынын мамлекеттик 

тилин өнүктүрүүгө мамлекеттик колдоо көрсөтүү 

жөнүндө” Кыргыз Республикасынын Жогорку Ке-

ңешинин токтому. 2009-ж. 25-декабрь, №1592-1-V.  

13. Президенттин «Кыргыз Республикасы-

нын Президентине караштуу Мамлекеттик тил 

боюнча улуттук комиссия жөнүндө жобо» туура-

луу Жарлыгы. 2010-жыл 21-декабрь, № 365.  

14. Кыргыз Республикасынын Президенти-

нин “Кыргыз Республикасынын Президентине ка-

раштуу Мамлекеттик тил боюнча улуттук комис-

сиянын ишин уюштурууну өркүндөтүү жөнүндө” 

Жарлыгы. 2010-жыл 21-декабрь, № 365. 

15. “Кыргыз Республикасынын билим берүү 

мекемелеринде мамлекеттик тилди өнктрүү жө-

нүндө” Кыргыз Республикасынын Жогорку Кеңе-

шинин токтому. 2011-жыл 30-июнь, №908-V. 

16. Кыргыз Республикасынын Президенти-

нин «2013-2017-жылдарга Кыргыз Республикасы-

нын туруктуу өнүгүүсүнүн улуттук стратегиясы 

жөнүндө» Жарлыгы. 2013-жыл 21-январь, ПЖ №11. 

17. Мамлекеттик жана муниципалдык кыз-

матчыларды мамлекеттик тилге өткөрүү чарала-

ры жөнүндө” Кыргыз Республикасынын Өкмөтү-

нүн токтому. 2013-жыл 5-март, №114. 

18. Кыргыз Республикасынын Президенти-

нин “Кыргыз Республикасын да мамлекеттик тил-

ди өнкүтүрүү жана тил саясатын өркүндөтүү 

боюнча чаралар жөнүндө” Жарлыгы. 2013-жыл 1-

июль, №155. 

19. Кыргыз Республикасынын Жогорку Кеңе-

шинин “Кыргыз Республикасынын мамлекеттик 

тили жөнүндө Мыйзамына өзгөртүүлөрдү жана 

толуктоо киргизүү жөнүндө” макулдашуу тобу та-

рабынан иштелип чыккан Кыргыз Республикасы-

нын Мыйзамынын макулдашылган варианты. 

2013-жыл 3-октябрь, №3473-V токтому. Макулдашуу 

тобу: К.Абдиев - Кыргыз Республикасынын Жогорку 

Кеңешинин депутаты, “Кыргыз Республикасынын 

мамлекеттик тили жөнүндө Мыйзамына өзгөртүүлөр-

дү жана толуктоолорду киргизүү жөнүндө” Кыргыз 

Республикасынын Мыйзамынын демилгечиси, ма-

кулдашуу тобунун теңтөрагасы; Р.К. Акназарова – 

Кыргыз Республикасынын Жогорку Кеңешинин де-

путаты, Кыргыз Республикасынын Жогорку Кенеши-

нин Билим берүү, илим, маданият жана спорт боюнча 

комитетинин төрагасынын орун басары, макулдашуу 

тобунун мүчөсү; М.Абдылдаев - Кыргыз Республи-

касынын Жогорку Кеңешиндеги Кыргыз Республика-

сынын Президентинин ыйгарым укуктуу өкүлү, 

макулдашуу тобунун мүчөсү. 

20. “Кыргыз Республикасында 2014-2020-

жылдары мамлекеттик тилди өнүктүрүүнүн жана 

тил саясатын өркүндөтүүнүн Улуттук  программа-

сы”. Кыргыз Республикасынын Президентинин 2014-

жылдын 2-июнундагы (ПЖ № 119)  Жарлыгы менен 

бекитилген. 

http://cbd.minjust.gov.kg/act/view/ky-kg/60873?cl=ky-kg

21. Кыргыз Республикасынын Президенти-

нин «Кыргыз Республикасында 2014-2020-жыл-

дары мамлекеттик тилди өнүктүрүүнүн жана тил 

саясатын өркүндөтүүнүн улуттук программасы 

жөнүндө» Жарлык. 2014-жыл 4-июнь, №119. 

22. Кыргыз Республикасынын Өкмөтүнүн 

«Кыргыз Республикасынын мамлекеттик тил туу-

ралуу мыйзамынын 25 жылдыгы жөнүндө» токто-

му. 2014-жыл 13-август.  

23. Кыргыз Республикасынын мыйзамы. 

«Кыргыз Республикасынын мамлекеттик тили 

жөнүндө» Кыргыз Республикасынын мыйзамына 

өзгөртүүлөрдү жана толуктоолорду киргизүү туу-

ралуу. 2015-жыл 23-июнь, №135. 

24. “КыргызРеспубликасынын Президенти-

не караштуу Мамлекеттик тил боюнча улуттук ко-

миссия жөнүндө ЖОБО”(КР Президентинин 2017-

жылдын 24-майындагы ПЖ №98 Жарлыгынын редак-

цясына ылайык). 

25. Кыргыз Республикасынын Президенти-

нин 2018-жылдын 31-октябрындагы № 221 Жар-

лыгы менен бекитилген “2018-2040-жылдары 

Кыргыз Республикасын өнүктүрүүнүн улуттук 

стратегиясын ишке ашыруунун алкагында “Кыр-

гыз Республикасында 2021-2025-жылдары мамле-

кеттик тилди өнүктүрүү жана тил саясатын өркүн-

дөтүү программасы” Кыргыз Республикасынын 

Өкмөт башчысы тарабынан бекитилген. 2020-жыл 1-

октябрь, токтом №510. 

Булардан башка Кыргыз Республикасынын мам-

лекеттик тил тууралуу мыйзамы бир нече жолу редак-

цияланган. Мисалы, 2009-жылдын 8-декабрында, 

№307; 2010-жылдын 19-январында №8, 2011-жылдын  

6-октябрында, № 165; 2013-жылдын 25-февралында 

№33; 2015-жылдын  23-июнунда, №135. 

Экинчи бир маселе, дал ошол мамлекеттик тил-

ди өнүктүрүүгө, анын мыйзамдарын так, кынтыксыз 

аткарууга жооптуу болгон мекеме Мамлекеттик тил 

боюнча улуттук комиссиянын жетекчилиги жана 

анын ишмердүүлүгү.  

Мамлекеттик тил боюнча улуттук комиссия ую-

шулгандан бери ар түрдүү аталышка которулуп, жою-

луп, кайрадан калыбына келтирилген. Мисалы, 1998-

жылдан баштап Кыргыз Республикасынын Прези-

дентинин алдында Мамлекеттик тил боюнча 

улуттук комиссия деп аталган, 2004-жылы Кыргыз 

Республикасынын  Өкмөтүнүн  токтомуна ылайык 

Кыргыз Республикасынын Өкмөтүнө караштуу 

Маданиятты жана мамлекеттик тилди өнүктүрүү 

боюнча мамлекеттик комиссия (2004-жыл 4-май 

№335); 2009-жылы «Кыргыз Республикасынын 

Өкмөтүнө караштуу Маданият мамлекеттик 

агенттигинин алдындагы мамлекеттик тилди 

өнүктүрүү департаменти» деп өзгөртүлүп түзүлгөн 

(2009-жыл 19-январь, №715); 2010-жылы Президент-

тин атайын Жарлыгына ылайык «Кыргыз Республи-

касынын Президентине караштуу мамлекеттик 

тил боюнча улуттук комиссия» деп түзүлгөн (2010-

жыл 21-декабрь, № 365).  

Мамлекеттик тилдин жетекчилик вазыйпасын 

башынан баштап эле аны мамлекеттик тил боюнча 

атайын адистер эмес, көп убакта саясий кызмат ката-

ры Кыргыз Республикасынын Мамлекеттик катчы-

лары жетектеп келишкен. Мамлекеттик тил макамын 

алган кыргыз тилинин өнүгүүсү үчүн эң маанилүү 

болгон алгачкы 17 жылда Мамлекетик тил боюнча 

улуттук комиссиянын жетекчилери ошол кездердеги 

Мамлекеттик катчылар болушкан. 31 жыл аралы-

гында аталган мекемени жетектегендер: [19,20,21]. 

1. Абдразаков Ишенбай Абдразакович – Кыр-

гыз Республикасынын Мамлекеттик катчысы, Кыр-

гыз Республикасынын Президентине караштуу мам-

лекеттик тил боюнча улуттук комиссиянын төрага-

сы – 1998-ж.; 

2. Касиев Накен Касиевич - Кыргыз Республи-

касынын Мамлекеттик катчысы, Кыргыз Республи-

касынын Президентине караштуу мамлекеттик тил 

боюнча улуттук комиссиянын төрагасы – 1999 – 

2000-жж.; 

3. Акматов Казат – Кыргыз Республикасынын 

Президентине караштуу орун басары, Мамлекеттик 

тил фондунун директору – 1999-2003-жж.; 

4. Ибраимов Осмонакун Ибраимович – Кыргыз 

Республикасынын Мамлекеттик катчысы, Кыргыз 

Республикасынын Президентине караштуу мамле-

кеттик тил боюнча улуттук комиссиянын төрагасы 

- 2001-2005-жж.; 

5. Сарыгулов Дастан – Кыргыз Республикасы-

нын Мамлекеттик катчысы, Кыргыз Республикасы-

нын Өкмөтүнө караштуу Маданиятты жана мамле-

кеттик тилди өнүктүрүү боюнча мамлекеттик ко-

миссиянын төрагасы - 2005-2006-жж.; 

6. Мадумаров Адахам Кимсанбаевич – Кыр-

гыз Республикасынын Мамлекеттик катчысы, Кыр-

гыз Республикасынын Өкмөтүнө караштуу Мада-

ниятты жана мамлекеттик тилди өнүктүрүү боюн-

ча мамлекеттик комиссиянын төрагасы - 2006-2007-

жж.; 

7. Жумагулов Ташбоо – Кыргыз Республикасы-

нын Өкмөтүнө караштуу Маданият мамлекеттик 

агенттигинин алдындагы мамлекеттик тилди өнүк-

түрүү департаментинин башчысы– 2007-2010-жж.; 

http://www.mamtil.kg/eski/?p=5351
http://www.mamtil.kg/eski/?p=5351
http://www.mamtil.kg/eski/?p=5351
http://www.mamtil.kg/eski/?p=5351
http://www.mamtil.kg/eski/?p=5351
http://cbd.minjust.gov.kg/act/view/ky-kg/203235?cl=ky-kg
http://cbd.minjust.gov.kg/act/view/ky-kg/203235?cl=ky-kg
http://cbd.minjust.gov.kg/act/view/ky-kg/202902?cl=ky-kg
http://cbd.minjust.gov.kg/act/view/ky-kg/203404?cl=ky-kg
http://cbd.minjust.gov.kg/act/view/ky-kg/203404?cl=ky-kg
http://cbd.minjust.gov.kg/act/view/ky-kg/203840?cl=ky-kg
http://cbd.minjust.gov.kg/act/view/ky-kg/203840?cl=ky-kg

8. Ибраимов Азимжан – Кыргыз Республикасы-

нын Президентине караштуу мамлекеттик тил боюн-

ча улуттук комиссиянын төрагасы – 2010-2011-жж.; 

9. Момбеков Рыскелди – Кыргыз Республикасы-

нын Президентине караштуу мамлекеттик тил боюн-

ча улуттук комиссиянын төрагасы – 2011-2012-жж.; 

10. Эрматов Эгемберди – Кыргыз Республикасы-

нын Президентине караштуу мамлекеттик тил боюн-

ча улуттук комиссиянын төрагасы – 2013-16-жж. 

11.  Ишекеев Назаркул – Кыргыз Республикасынын 

Президентине караштуу мамлекеттик тил боюнча 

улуттук комиссиянын төрагасы – 2017-жылдын 5-

январынан – азыркы убакка чейин. 
Албетте алардын ар бири аз болсо да өз салым-

дарын кошууга аракет кылышканы талашсыз, бирок 

ал аракеттери кыргыз тилинин беделин көтөрүп, 

чыныгы мамлекеттик тилге айландыра алышпаганы 

да талашсыз чындык.  

Жогорудагылардын баары кыргыз мамлекети-

нин эгемендүүлүк жана көз карандысыздык жылдары 

улуттук, мамлекеттик тилге болгон камкордугун да-

лилдейт. Бирок бир маселе, мамлекеттик тилдин 

укуктук негиздерин камсыз кылуу, экинчи маселе 

алардын күндөлүк турмушта так, кынтыксыз аткары-

лышы. Кептин баары так ушул экинчи маселеде болуп 

жатат. 

Үчүнчү бир маселе, Кыргыз Республикасынын 

мамлекеттик тил тууралуу алгачкы мыйзам менен 

акыркы оңдолуп, түзөлгөн мыйзамын салыштырып 

көрсөк, аталган мыйзамдын алгачкы нускасынан бери 

кыйла өзгөрүү болгонун баамдоого болот [22, 23]: 

 

Алгачкы тил мыйзамы Акыркы тил мыйзамы 

№ Баптары 8 № Баптары 8 

1. Жалпы жоболор 5-берене 1. Жалпы жоболор 3-берене 

2. Граждандардын тил тандоо укук-

тары жана ал укуктарды жүзөгө 

ашыруунун милдетин алуу. 

5-берене 2. Жандардын тил тандоо укуктары жана бул 

укуктарды ишке ашыруунун кепилдиктери. 

3-берене 

3. Мамлекеттик бийлик жана башкаруу 

органдарынын тили. 

6-берене 3. Мамлекеттикбийлик, жергиликтүү өз алдын-

ча башкаруу органдарында жана башка уюм, 

мекемелерде мамлекеттик тилди пайдалануу. 

7-берене 

4. Мамлекеттик тилдин ишкана, уюм, 

мекемелерде колдонулушу. 

4-берене 4. Иш кагаздарды жүргүзүүдө мамлекеттик 

тилди колдонуу. 

4-берене 

5. Билим берүү, илим жана маданият 

чөйрөсүндөгү тил. 

5-берене 5. Билим, илим жана маданият чөйрөсүндө 

мамлекеттик тилди колдонуу. 

3-берене 

6. Мамлекеттик тилди сот ишин жүр-

гүзүүдө, арбитраж нотариат орган-

дарынын ишинде, граждандык абал 

актыларын каттоодо колдонуу. 

3-берене 6. Мамлекеттик тилди сот өндүрүшүндө, курал-

дуу күчтөрдө, нотариат органдарынын ишин-

де, жарандык абалдын актыларын жазууда 

колдонуу 

3-берене 

7. Аталыштарда, ысымдарда  

жана маалыматтарда колдонуучу 

тил. 

6-берене 7. Мамлекеттик тилди аталыштарда, ысым-

дарда жана малыматтарда пайдалану. 

6-берене 

8. Мамлекеттик тилди сактоо 

жана коргоо. 

6-берене 7-1. Мамлекеттиктилди чет мамлекеттер жана 

эл аралык уюмдар менен болгон мамилелерде 

пайдалануу. 

7-1-берене 

8. Мамлекеттик тилди сактоо жана коргоо. 7-берене 

Баардык беренелери 40  Баардык беренелери 36+1 

 

Биздин салыштыруубуз ошол 31 жыл мурда кабыл 

алынган Мамлекеттик тил тууралуу мыйзамыбыз мез-

гил талабына шайкеш мыйзамдуу өзгөрүүлөргө, то-

луктоолорго кабыл болгонун мүнөздөйт.        

Акырында белгилей кетчү дагы бир жагдай, Кыр-

гыз Республикасынын Президентинин 2014-жылдын 

2-июнундагы (ПЖ №119)  Жарлыгы  менен бекитил-

ген “Кыргыз Республикасында 2014-2020-жылдары 

мамлекеттик тилди өнүктүрүүнүн жана тил саясатын 

өркүндөтүүнүн Улуттук Программасы” болуп эсепте-

лет. Аталган Улуттук Программанын максаты: Кыр-

гыз Республикасында жашап жаткан бардык этнос-

тордун тилдерин сактоо жана өнүктүрүү менен Кыр-

гызстан элинин биримдигин чыңдоонун маанилүү 

фактору катары мамлекеттик тилди толук жана кеңи-

ри колдонууну камсыз кылган натыйжалуу тил саяса-

тын куруу; эне тилин, мамлекеттик, расмий жана эл 

аралык тилдерди эркин билген кыргызстандыктардын 

көп тилдүү жаңы муунун өстүрүү. Анын негизги мил-

деттери: республиканын коомдук турмушундагы бар-

дык чөйрөлөрдө мамлекеттик тилди толук жана кеңи-

ри колдонууга жетишүү;  мамлекеттик тилди өнүктү-

рүү, анын функциялык мүмкүнчүлүгүн күчөтүү жана 

кыргыз тилинин маалыматтык-билим берүү ресурста-

рын байытуу;  мамлекеттик тилди-кыргыз тилин эне 

тили, экинчи тил жана чет тили катары окутуунун 

окуу-усулдук негиздерин өркүндөтүү жана стандарт-

таштыруу; мамлекеттик тилди окутуу боюнча инфра-

структураны, аккредитацияланган борборлордун тар-

магын түзүү,  өнүктүрүү; мамлекеттик тилге окутуу 

үчүн зарыл шарттарды түзүү жана аларга түрткү бе-

рүү;  калктын тил маданиятынын деңгээлин көтөрүү; 

расмий жана чет тилдерине окутуунун сапатын кес-

кин жакшыртуу; Кыргыз Республикасында жашап 

жаткан этносторго эне тилин сактоого жана өнүктү-

рүүгө кепилдиктерди камсыз кылуу. Учурда аталган 

Улуттук программа негизинен турмушка ашырылуу-

да. 

Баса белгилей кетчү жагдай, жогорудагылардын 

баары Кыргыз Республикасынын расмий бийликтери-

нин Мамлекеттик тилге болгон мамлекеттик маани-

лүү камкордугун чагылдырат. Мамлекет тарабынан 

улуттук тилибиздин өсүп-өнүгүүсү үчүн баардык 

камкордуктар көрүлүп, айрыкча анын укуктук, со-

циалдык, каржылык негиздери бекемделип, ар тарап-

туу шарттар түзүлүүдө. Эми мамлекеттик бийликтин 

борбордук жана жергиликтүү органдары, муниципал-

дык мекеме-ишканалар, укук коргоо органдары, би-

лим берүү жааты алардын милдеттүү түрдө толугу ме-

нен ишке ашырылышын, мыйзамдык, укуктук талап-

тардын кынтыксыз аткарылышын камсыз кылуусу 

калды. Бул экинчи бир татаал маселе бойдон калууда, 

көйгөйлүү маселелердин баары ушул жерде жатат. 

Буюрса келечекте бул маселелер да толугу менен че-

чилип, мамлекеттик тилибиз толугу менен өз макамы-

на шайкеш, элибиздин, кыргыз мамлекетинин алдын-

да өз вазыйпаларын толук аткара алышыне терең 

ишеним артабыз.  

Дагы бир жагдай, 2020-жылы жогорудагы 

Мамлекеттик тилди өнүктүрүүнүн жана тил сая-

сатын өркүндөтүүнүн Улуттук программасынын 

мөөнөтү бүтөт. Биринчиден, алдыда ошол программа-

нын канчалык деңгээлде натыйжалуу аткарылганды-

гын ар тараптан талдоо, жетишкен ийгиликтерибизди 

баса көрсөтүү менен аткарылбай калган иштерди са-

нап, кетирилген кемчиликтерди жоюнун жолун из-

деп, аткарылбаган иштерге жооптууларды аныктап, 

тиешелүү жоопко тартуу менен жыйынтык чыгаруу 

маселеси турат. Экинчиден, жашоо акыркы убактарда-

гыдай чалкеш, оомал-төкмөл болуп тура бербейт. Бу-

юрса жаңы 2021-жылдан баштап келечекке ынаным-

дуу кадам таштоого мүмкүнчүлүк берген туруктуу 

жашоо башталат. Жакшыдан үмүт кылуу менен бир-

ге, азыркы бийликтегилер мамлекеттик тилдин жаңы 

Улуттук стратегиясын, ага тиешелүү Концепциясын 

жана Улуттук программасын иштеп чыгуу милдети 

турат. Ал кадамдарда мамлекеттик тилдин келечегин 

туура аныктап, өнүгүү багыттарын кынтыксыз бол-

жоп, азыркы ааламдашуу жараянынын алкагында, өз 

мамлекеттик тилибиздин ордун тактап, азыркы тил-

дер атаандаштыгында өз ордун таба турган, кыргыз 

мамлекетинин күндөлүк ички жана тышкы саясий, со-

циалдык-экономикалык жана маданий турмушундагы 

ролун аныктап бере ала турган жаңы, омоктуу Стра-

тегияны, олуттуу Концепцияны, ага шайкеш көп жыл-

дык жаңы Улуттук программаны  иштеп чыгуу мил-

дети турат. Бул алдыдагы абдан зор жана жооптуу 

милдеттердин  бири экени талашсыз. 

